
Datum in conventione generali Pyotrkoviensi, feria sexta proxima ante Conductum Paschae [13 IV] 
anno Domini 1509. 

f-Relatio [reverendi in Christo patris domini Mathiae episcopi Premisliensis et regni Poloniae 
vicecancellarii]-f. 

II. CONSTITUTIO DE SALE ULTRAMARINO 
IN QUASDAM TERRAS REGNI INVEHI ADMISSO 

NECNON THELONEO NOVO AB EODEM EXIGENDOa 

Sigismundus Dei gratia rex Poloniae etc., universis et singulis, tam spiritualibus quam 
saecularibus, dignitariis, officialibus civitatumque et oppidorum directoribus et praefectis, ubilibet in 
regno consistentibus, ac cuiusvis status et conditionis existentibus, sincere et fidelibus nostris dilectis, 
gratiam nostram regiam. Sincere et fideles nostri dilecti: 

1. In hac generali conventione auctoritate nostra et nostrorum consiliariorum nuntiorumque 
terrestrium constitutum et laudatum esse ad commune reipublicae commodum et necessitatem noveritis 
et quilibet vestrum notum habeat, quod sale ultramarino, quondam uti prohibito, quod in certas terras 
regni nostri in destructionem thesauri communis, videlicet Cracoviensium zupparum advehebatur, iam 
deinceps terrae Cuiaviensis et usque ad limites terrarum Gostinensis et Lanciciensis, et non ultra, 
necnon terrae Maioris Poloniae et Paluky ac Krayna uti et frui possint et valeant solutis vectigalibus, 
videlicet a quolibet vase grossos Polonicos decem, in locis ad hoc deputatis et deputandis. 

2. Ut autem vectigalia eademb in ordine bono constituantur, ne exinde respublica commodis suis 
fraudetur, et quilibet secundum iustitiam conservari possit, volumus, ut generosus Stanislaus de 
Cosczyelecz castellanus Iunivladislaviensis et capitaneus Wyescheviensis et Thucholiensis, quem in 
officialem custodiendorum eorundem vectigalium nostrorum constituimus, istam constitutionem 
proclamari faciat, eadem vectigalia per se et suos factores in locis ad id deputatis et deputandis 
exacturus. 

3. Volumus tandem et mandamus, ne sal praefatum transmarinum in terras Lanciciensem et 
Gostinensem in destructionem zupparumc nostrarum ducatur. 

4. Quocirca vobis omnibus et singulis dignitariis et officialibus tam castrorum quam etiam 
civitatum et oppidorum nostrorum [mandamus], quatinus ad requisitionem praefati Stanislai de 
Cosczyelecz, officialis nostri ad hoc deputati, ipsam constitutionem in capitaneatibus et civitatibus et 
oppidis edici proclamarique faciatis et mandetis, sub poenis nostris regalibus, ad hoc denuo constitutis1, 
eidemque, sive suis factoribus, ubicunque et quandocunque opus fuerit, subsidia et auxilia praebeatis, et 
quilibet vestrum praebeat; secus autem quicunque vestrum fecerit et ausu temerario tali constitutioni se 
opposuerit, indignationem nostram simul et poenas habituri. 

Datum in eademd conventione generali Pyotrkoviensi, sabbato intra octavas Paschae [14 IV] anno 
Domini 1509. 
 
f-f relatio ut supra MK2. Poprzednie jednak akty tamże, sygnowane są imieniem Macieja Drzewickiego, wówczas 
podkanclerzego koronnego. 
 

a Tytuł ten pochodzi od O. Balzera. W MK2, t. 24, k. 91-92, tekst ten figuruje pod tytułem: Aliae litterae super eodem 
theloneo novo a sale.  
b eodem MK2.  
c terrarum MK2. Jest to błąd, który O. Balzer skorygował według brzmienia analogicznego zwrotu w art. 1 tegoż 
tekstu. 
d Wyraz ten O. Balzer w swej edycji opuścił. 
 
1 Por. konstytucje sejmu koronacyjnego z 1507 r., I, art. 12. 


